СЭТЭНЕЙ ГУАЩЭ

ЛЪЭПIКЪЫР СЫТ ЩЫГЪУИ УЭРКЭ МЭГУШХУЭ.

БОГЪЭЩIЭРАЩIЭР   МЫ ДУНЕЙШХУЭР.

НЭМЫС-КIУХЬЭНКIЭ ЦIЫХУХЭР КЪУАГЪАПЩЭ,

ПСЭР ЗЫХЬЭХУАУЭ ЦIЫХУБЗ ДАХАЩЭ.

ШЭРДЖЭС БЗЫЛЪХУГЪЭ!

ШЭРДЖЭС БЗЫЛЪХУГЪЭ!

КЪЫПКЪОКI СЫТ ЩЫГЪУИ

ГУАПАГЪ,ЦIЫХУГЪЭ.

      АДЫГЭ БЗЫЛЪХУГЪЭ! АБЫ И ДАХАГЪ, И АКЪЫЛ ЖАН, АР НЭХЪРИ ГУАКIУЭ ЗЫЩI ЗЭРИХЬЭ ХАБЗЭ ГЪЭЩЭГЪУЭН. АДЫГЭ ХАБЗЭМ, КIУХЬЭНЫМ,НЭМЫСЫМ АР ФIЫ И ЛЪЭНЫКЪУЭКIЭ СЫТ ХУЭДЭ НЭГЪУЭЩI ЛЪЭПКЪМИ КЪАХЕГЪЭЩ. АДЫГЭ ПЩАЩЭР ЦIЫКIУ ЩIЫКIЭ ЩIАДЗЭРИ БЗАФIЭУ, АКЪЫЛЫФIЭУ, ЩЭНЫФIЭУ, ХАБЗАФIЭУ ЩЫТЫНЫМ ХУАГЪАСЭР.

АДЫГЭ ПЩАЩЭ... СЫТ ХУЭДИЗ ДАХАГЪЭ, IУЩЫГЪЭ, КЪАБЗАГЪЭ, ГУАКIУАГЪЭ КЪАПИХРЭ А ПСАЛЪИТIЫМ.

НЭХУЩ ЧЭРИМ «АДЫГЭ ПЩАЩЭ» УЭРЭДЫР   КЪОУЭ.

НОБЭРЕЙ ДИ ЗЭПЕУЭНЫГЪЭР, СЭТЭНЕЙ ГУАЩЭ  ФЭЩЫГЪЭЦIЭР КЪЭЗЫЛЪЭЩЫНУ ХУЕЙХЭМ ЯЩЫЩЩ:

 1.Е10-НЭ КЛАССЫМ ХЭСУ КIЭДЭКIУЕЙХЭ НАИНЭ. ГУ ЩАБЭЩ, ГУ ПЦIАНЭЩ,БЗЭ IЭФI ЗЫIУРЫЛЪЩ. ХЬЭБЛЭ САБИЙХЭР ЗЫГЪЭГУФIЭ, АДЫГЭ ДЖЭГУКIЭХЭМКIЭ ЗЫГЪЭДЖЭГУ. НАИНЭ ФIЭФIЩ ДЖЭКIУКIЭХЭР ЗЭХУИХЬЭСЫНУ, АДЫГЭ IУЭРЫIУАТЭМ ХЭПЛЪЭЖЫНУ.

     2.Е11-НЭ КЛАССЫМ ХЭСУ КЭПХЭ АЛИНЭ. АЛИНЭ ЩIЫКIАФIЭЩ,ГЪЭСАЩ. ДЭIЭПЫКЪУЭГЪУ ХУЭНЫКЪУЭ ИЛЪАГЪУМЭ, И  ГУР ЗЭIУХАУЭ ЯПЫКЪУОКI. АДРЕЙ ПСОМИ ЗАКЪЫКIЭРИГЪЭХУКЪЫМ-КЪАФЭР ФIЫУЭ ЕЛЪАГЪУ,ЕЗЫРИ ДАХЭУ КЪОФЭ.

     3.Е8-НЭ КЛАССЫМ ХЭСУ САТУШЫХЭ СЭТЭНЕЙ. АР ЩIЫКIАФЭЩ. ГУПЦIАНЭЩ, АДЫГЭ КЪАФЭМ ДЕХЬЭХ. ЕЗЫРИ ДАХЭУ КЪАФЭХЭМ ЯЩЫЩЩ. ХЪЫДЖЭБЗ ГУРЫХУЭЩ, ЗИ КЛАССЭГЪУХЭР ЗЭРЫГУШХУЭЩ.

     4.Е9-НЭ КЛАССЫМ ХЭСУ КЪУНДЕТХЭ ДИНАРЭ.ЗЫХУЭМЫГЪЭЩIА IУЭХУ ГЪУЭТЫГЪУЕЩ. ШЫЧЭПШЫНЭМ МAКЪАМЭ ДАХЭХЭР КЪРЕГЪЭКI,АНЭШХУЭМ И ДЭIЭПЫКЪУЭГЪУЩ,АДЫГЭ ШХЫНЫГЪУЭХЭР ЗЭРАЩIЫМ ЗЫХУЕГЪАСЭ ЕМЫШЫЖУ,ПСЫМ ЩЕС КЪРУМ ХУЭДЭУ КIУЭКIАФЭ ЗИIЭ ПЩАЩЭ ЗЭКIУЖЩ.

1.ЯПЭРЕЙ ЗЭХЬЭЗЭХУЭР ЩЫДОДЗЭ

МЫБДЕЖ ДИ ХЪЫДЖЭБЗХЭМ, ЩХЬЭЖ ЗЭРЫХУЗЭФЭКIКIЭ НЭУАСЭ ЗЫКЪЫТХУИЩIЫНУЩ. ЖЮРИМ УАСЭ ИРИТЫНУЩ ДЭТХЭНЭМ И ЗЭФЭКI КЪИГЪЭЛЪЭГЪУАМИ, IЭМАЛ КЪИГЪЭСЭБЭПАМИ, НЭХЪ ГУРЫХЬУ КЪАЩЫХЪУАМИ.

АРАЩИ. ФЫКЪЫДОГЪЭБЛАГЪЭ ДИ УТЫКУМ ПЩАЩЭ ДАХЭХЭ! НЭIУАСЭ ЗЫКЪЫТХУЭФIЩIХЭТ.

2.УЭРЭДКIЭ ЗЭПЕУЭНЫГЪЭ.

        УЭРЭД ЖЕIЭР АДЫГЭ БЗЫЛЪХУГЪЭМ,

         И МАКЪ ГУАКIУЭМ КIУЭРЭ ПЭТ УЕХЬЭХУ.

         ДЭ КЪЫТЩОХЪУР ДЫЛЪЭIЭСУ ДЫГЪЭМ-

         КЪЫДИТАЩИ ДЫЗЫIЭТ ДАМЭХУ.

         УЭРЭД ЖЕIЭР АДЫГЭ БЗЫЛЪХУГЪЭМ

         ПСЭ ЗЫIУТ УДЗ ГЪАГЪЭУ МЭЖЬГЪЫРУ,

         ДЭ ДЫХЕШЭ ГУПЩЫСЭ НЭХУГЪЭМ

         КЪЫТХИЛЪХЬАУЭ ДЫМЫЩIА КЪАРУ.

         УЭРЭД ЖЕIЭР АДЫГЭ БЗЫЛЪХУГЪЭМ,

         МЫ ДУНЕЙР КЪЫТЩОХЪУ АБЫ ЕДЭIУ.

         ЛЪЭПКЪЫМ ДИ ХАБЗЭФIХЭМ Я IУЩАГЪЫР

         ЗЫIЭТА МАКЪАМИ КЪЫТХУЕГЪЭIУ.

(ЧЭЗУУЭРЭ Я УЭРЭДХЭР ЖАIЭ-

«КЪАФЭ ДАХЭ»

«АДЫГЭ ПШЫНЭ»

«АДЫГЭ ПЩАЩЭ»

3.ЕТУАНЭ ЗЭПЕУЭНЫГЪЭР:

         АДЫГЭ КЪАФЭ! ХЭТ ЗЫМЫЩIЭР УЭ УИ ДАХАГЪЫР? БАЛЕРИНЭ ЦIЭРЫIУЭ ГАЛИНЭ УЛАНОВЭ ЖИIЭГЪАУЭ ЩЫТАЩ ЛЪЭПКЪ КЪЭФЭКIЭХЭМ ЯЩЫЩУ АДЫГЭ КЪАФЭМ ХУЭДЭУ УДЭЗЫХЬЭХ ЩЫМЫIЭУ. КЪАФЭР-ХАБЗЭЩ, КЪАФЭР-БЗЫПХЪЭЩ, АР IУМЭТЫБЗЭЩ, АР БАМПIЭДЭХЩ. КЪАФЭР ЛЪЭПКЪ ДАМЫГЪЭЩ.

ДЭ ДИ КЪАЛЭНЩ, АДЫГЭ КЪЭСКIЭ ДИ ЛЪЭПКЪ КЪАФЭ ДАХЭР ТХЪУМЭЖЫНЫР.

       ФЫКЪАФЭ ПЩАЩЭХЭ! ФЫДЖЭГУХЭ ЩIАЛЭХЭ! АДЫГЭ ХЭКУМ И БЫНХЭ!

4.ЕЩАНЭ ЗЭПЕУЭНЫГЪЭР:

      УАДЫГЭМЭ,АДЫГЭЦIЭ ЗЕПХЬЭМЭ УИ ЛЪЭПКЪЫМ И ТХЫДЭ ГУАУЭР, И IУЭРЫIУАТЭ НАЛКЪУТНАЛМЭСЫР НЭГЪЭСАУЭ ПЩIЭН ХУЕЙЩ, УИ АНЭМ КЪЫБДИЛЪХУА УИ АНЭДЭЛЪХУБЗЭМ ХУЭФАЩЭ ПЩIЭР ЕБГЪЭГЪУЭТЫН ПАПЩIЭ.

ИДЖЫПСТУ ДАГЪЭЛЪЭГЪУН ХУЕЙЩ ДИ ПЩАЩЭХЭМ АБЫКIЭ Я ЗЭФIЭКIЫР.

    (ХАБЗЭМ ТЕУХУА СЦЕНКЭ ЦЫКУХЭР КЪЭГЪЭЛЪЭГЪУЭН)

       5.АДЫГЭ БЗЫЛЪХУГЪЭР СЫТ ЩЫГЪУИ КЪАХЭЩУ ЩЫТАЩ АДРЕЙХЭМ И IЭПЩIЭЛЪЭПЩIАГЪКIЭ. АБЫ IЭРЫКI ШХЫНЫГЪУЭ КЪЭУАТХЭР, АБЫ И ДЭРБЗЭРЫНЫМКIЭ И IЭРЫХУАГЪЫР, АБЫ КЪИГЪЭЩIА ДЫЩЭИДЭМ И ТХЫПХЪЭ ЛЪЭПКЪЫМ ЗЭЛЪАЩIЫСАХЭМ ХЭТ ЩЫМЫГЪУАЗЭРТ?
АР ЗЫЩЫДМЫГЪЭГЪУПЩЭУ,АБЫ ДРИПАГЭУ ДУНЕЙМ ДЫТЕТЫН ХУЕЙУЭ СОЛЪЫТЭ.ЕТХУАНЭ ЗЭХЬЭЗЭХУЭР ЗЫТЕУХУАР АРАЩИ,ЕЙ МАРЖЭ, ДИ ПЩАЩЭ ДАХЭХЭ ФЫДОТ УТЫКУР!

КIЭУХ ПСАЛЪЭ:

              «СЫАДЫГЭЩ!-ЖЫПIЭР ЗЫМ ИЩIЫСКЪЫМ.

                ХУЕЙЩ АДЫГЭУ УКЪЫЩIЭКIЫЖЫН

                ДИ АДЫГЭМ ХЭЛЪА ХАБЗЭ ДАХЭМ

                И ТХЬЭГЪУШЫР ЖЫЖЬЭ ЩЫГЪЭIУН.

                УАДЫГЭМ ЩЫТ АДЫГЭ ЩIАЛЭУ,

                УАДЫГЭМ  АДЫГЭПХЪУУ ЩЫТ.

                УАДЫГЭМ ИРИПАГЭ ЛЪЭПКЪЫМ

                АДЫГАГЪЭМ И ГЪУЭГУ ЩЫПКЪЭМ ТЕТ.

ФЫЩЫТ СЫТ ЩЫГЪУИ НЭЖЭГУЖЭХЭУ, УЗЫНШЭХЭУ,ЩЫПКЪЭХЭУ. ФЫРЫРЕIЭ СЫТ ЩЫГЪУИ ФИ ДАХАГЪЭР, ФЫМЫГЪЭКУЭДЫЖ ЗЭИКI АДЫГЭ БЗЫЛЪХУГЪЭР ЦIЭРЫIУЭ ЗЫЩIА АДЫГЭ НЭМЫСЫР.                                             

